Канон  святым  равноапостольным 

Константину  и  Елене

Празднуем  21  мая  (3  июня)

Тропарь,  глас  8-й

Креста=  Твоего=  о=браз  на  небеси=  ви=дев,  и  я=коже  Па=вел  зва=ние  не  от  челове=к  прие=м,  во  царе=х  апо=стол  Твой,  Го=споди,  ца=рствующий  град  в  руце=  Твое=й  положи=,  его=же  спаса=й  всегда=  в  ми=ре  моли=твами  Богоро=дицы,  еди=не  Человеколю=бче.  (Дважды.)

Слава,  и  ныне,  Богородичен:  И=же  нас  ра=ди  рожде=йся  от  Де=вы,  и  распя=тие  претерпе=в  Благи=й,  испрове=ргий  сме=ртию  смерть,  и  воскресе=ние  явле=й  я=ко  Бог,  не  пре=зри  я=же  созда=л  еси=  руко=ю  Твое=ю,  яви=  человеколю=бие  Твое=,  Ми=лостиве,  приими=  ро=ждшую  Тя  Богоро=дицу  моля=щуюся  за  ны,  и  спаси=,  Спа=се  наш,  лю=ди  отча=янныя.

Канон, глас  8-й

Песнь  1

Ирмос:    Во=ду    проше=д    я=ко    су=шу,    и    еги=петскаго    зла    избежа=в,    изра=ильтянин    вопия=ше:    Изба=вителю    и    Бо=гу    на=шему    пои=м.

Припев:  Святи=и  равноапо=стольнии  Константи=не  и  Еле=но,  моли=те  Бо=га  о  нас.  

Еди=не  Небе=сный  Царю=,  ца=рствующаго  греха=  ны=не  во  мне,  Твои=х  уго=дников  мольба=ми,  смире=нную  ду=шу  мою=  свободи=.

Святи=и  равноапо=стольнии  Константи=не  и  Еле=но,  моли=те  Бо=га  о  нас.  

Го=рняго  быв  рачи=тель  Ца=рствия,  блаже=нне  Константи=не,  Царю=  всех  и  Влады=це,  умо=м  чи=стым  ве=ровав,  послужи=л  еси=.

Слава:  Све=том  облиста=вшися  богонача=льным,  тьму  неразу=мия  остави=ла  еси=  вои=стинну,  богому=драя  Еле=но,  прии=скренно  Царю=  веко=в  порабо=тала  еси=.

И  ныне:  Дверь  Боже=ственнаго  восто=ка,  отве=рзи  ми  две=ри  покая=ния,  и  от  двере=й  смертоно=снаго  греха=  хода=тайством  Твои=м  изба=ви  мя,  Влады=чице.

Моли=те  Бо=га  о  нас,  святи=и  равноапо=стольнии  Константи=не  и  Еле=но,  я=ко  мы  усе=рдно  к  вам  прибега=ем,  ско=рым  помо=щником  и  моли=твенником  о  душа=х  на=ших.  (Поклон.)

Песнь    3

Ирмос:    Небе=снаго    кру=га    Верхотво=рче,    Го=споди,    и    Це=ркве    Зижди=телю,    Ты    мене=    утверди=    в    любви=    Твое=й,    жела=ний    кра=ю,    ве=рных    утвержде=ние,    еди=не    Человеколю=бче.

Святи=и  равноапо=стольнии  Константи=не  и  Еле=но,  моли=те  Бо=га  о  нас.  

Возме=здия  небе=сная  получи=ти  потща=лся  еси=,  те=мже  зову=щему,  богому=дре,  после=довал  еси=,  и  тьму  оста=вил  еси=,  о=тче,  пре=данныя  ти  ле=сти,  и  свети=льник  Ду=хом  Боже=ственным  был  еси=.

Святи=и  равноапо=стольнии  Константи=не  и  Еле=но,  моли=те  Бо=га  о  нас.  

Христу=  прилепи=вшися  и  на  Него=,  всечестна=я,  всю  возложи=вши  наде=жду,  свяще=нная  Его=  места=  дости=гла  еси=,  в  ни=хже  пречи=стыя  стра=сти,  воплоти=вся,  претерпе=  Преблаги=й.

Слава:  Спаси=тельное  ору=жие,  неразори=мое  одоле=ние,  христиа=нскую  наде=жду,  Крест  Честны=й,  за=вистию  сокрове=нный,  ты  яви=ла  еси=,  боже=ственным  распаля=ема  жела=нием,  богоблаже=нная.

И  ныне:  Свяще=ннаго  гражда=нства  отпа=д,  Пречи=стая,  приложи=хся  ското=м  и  осужде=н  весь  бых;  Я=же  Судию=  ро=ждшая,  вся=каго  осужде=ния  изба=ви  и  спаси=  мя.

Моли=те  Бо=га  о  нас,  святи=и  равноапо=стольнии  Константи=не  и  Еле=но,  я=ко  мы  усе=рдно  к  вам  прибега=ем,  ско=рым  помо=щником  и  моли=твенником  о  душа=х  на=ших.  (Поклон.)

Господи  помилуй.  (Трижды.)

Седален,  глас  8-й

Чу=вства  просте=р  к  небеси=  и  зве=здную  навы=кнув  добро=ту,  от  сих  тайноучи=мь  быва=я  вся=ческих  Го=спода,  кре=стное  же  ору=жие  посреде=  облиста=,  напису=я  о  сем  побежда=ти  и  держа=вным  бы=ти.  Те=мже,  души=  твоея=  отве=рз  очеса=,  письмо=  проче=л  еси=  и  о=бразу  научи=вся,  Константи=не  всече=стне,  моли=  Христа=  Бо=га  согреше=ний  оставле=ние  дарова=ти  пра=зднующим  любо=вию  святу=ю  па=мять  твою=.

Слава,  и  ныне,  Богородичен:  Прему=дрость  и  Сло=во  в  Твое=м  чре=ве  заче=нши  неопа=льно,  Ма=ти  Бо=жия,  ми=рови  родила=  еси=  мир  Содержа=щаго  и  в  объя=тиях  понесла=  еси=  вся  Нося=щаго,  Пита=теля  всех  и  Творца=  тва=ри.  Те=мже  молю=  Тя,  всесвята=я  Де=во,  и  ве=рно  сла=влю  Тя,  изба=витися  ми  от  прегреше=ний,  и  в  день  суда=,  егда=  предста=ти  и=мам  пред  лице=м  Созда=теля  моего=,  Влады=чице  Де=во  чи=стая,  твою=  по=мощь  тогда=  пода=ждь  ми:  вся  бо  мо=жеши,  ели=ка  хо=щеши,  Всепе=тая.

Песнь    4

Ирмос:    Услы=шах,    Го=споди,    смотре=ния    Твоего=    та=инство,    разуме=х    дела=    Твоя=,    и    просла=вих    Твое=    Божество=.

Святи=и  равноапо=стольнии  Константи=не  и  Еле=но,  моли=те  Бо=га  о  нас.  

С  небесе=,  я=ко  Па=вла  тя  дре=вле,  уловля=ет  Христо=с  Госпо=дь,  Константи=не,  науча=я  тя  Царя=  еди=наго  Сего=  почита=ти.

Святи=и  равноапо=стольнии  Константи=не  и  Еле=но,  моли=те  Бо=га  о  нас.  

Пресве=тлым  зна=мением  тя,  блаже=нне,  звезда=ми  Христо=с  Со=лнце  озаря=ет  и  свети=льника  тя  омраче=нным  показа=.

Святи=и  равноапо=стольнии  Константи=не  и  Еле=но,  моли=те  Бо=га  о  нас.  

И  нра=вы  боголюби=ва  и  боже=ственными  дея=нии  досточу=дна,  блаже=нная,  была=  еси=,  сего=  ра=ди  ве=рою  тя  сла=вим.

Слава:  Явля=еши  кры=емую  ле=ты  мно=гими  ны=не  боже=ственную  побе=ду  Креста=,  и=мже  спасо=хомся  и  де=монския  пре=лести  изба=вихомся.

И  ныне:  Ду=шу  мою=  озари=,  омраче=нную  согреше=ньми,  Я=же  Со=лнце  пра=вды  ро=ждшая,  Присноде=во.

Моли=те  Бо=га  о  нас,  святи=и  равноапо=стольнии  Константи=не  и  Еле=но,  я=ко  мы  усе=рдно  к  вам  прибега=ем,  ско=рым  помо=щником  и  моли=твенником  о  душа=х  на=ших.  (Поклон.)

Песнь  5

Ирмос:  У=тренююще  вопие=м  Ти=:  Го=споди,  спаси=  ны,  Ты  бо  еси=  Бог  наш,  ра=зве  Тебе=  ино=го  не  ве=мы.

Святи=и  равноапо=стольнии  Константи=не  и  Еле=но,  моли=те  Бо=га  о  нас.  

У=треневав  к  незаходи=мому  Со=лнцу  и  Влады=це,  царю=  богому=дре,  све=та  испо=лнен  был  еси=.

Святи=и  равноапо=стольнии  Константи=не  и  Еле=но,  моли=те  Бо=га  о  нас.  

Любо=вь  и  соверше=нное  милосе=рдие,  я=ко  порфи=ру,  нося=щи,  всели=лася  еси=  ны=не  в  вы=шняя  Ца=рствия.

Слава:  Совокупи=лася  еси=  со  безпло=тных,  Еле=но,  ликостоя=нии,  Бо=гу  угоди=вши  доброде=тельными  твои=ми  дея=нии.

И  ныне:  Де=во,  ду=шу  мою=  очи=сти,  оскверне=нную  сластьми=  теле=сными,  наве=том  змии=ным.

Моли=те  Бо=га  о  нас,  святи=и  равноапо=стольнии  Константи=не  и  Еле=но,  я=ко  мы  усе=рдно  к  вам  прибега=ем,  ско=рым  помо=щником  и  моли=твенником  о  душа=х  на=ших.  (Поклон.)

Песнь  6

Ирмос:  Моли=тву  пролию=  ко  Го=споду,  и  Тому=  возвещу=  печа=ли  моя=,  я=ко  зол  душа=  моя=  испо=лнися,  и  живо=т  мой  а=ду  прибли=жися,  и  молю=ся  я=ко  Ио=на:  от  тли,  Бо=же,  возведи=  мя.

Святи=и  равноапо=стольнии  Константи=не  и  Еле=но,  моли=те  Бо=га  о  нас.  

Собра=л  еси=  богоно=сных  оте=ц  блаже=нный  лик  пресла=вно,  и  те=ми,  Константи=не,  всех  обурева=емая  се=рдца  утверди=л  еси=,  единоче=стна  славосло=вити  Ро=ждшему  Сло=ва,  и  сопресто=льна.

Святи=и  равноапо=стольнии  Константи=не  и  Еле=но,  моли=те  Бо=га  о  нас.  

Ве=ровавши  в  Го=спода  жи=ва,  е=же  бы=ти  всем  подаю=щаго,  ме=рзских  и  су=етных  и=долов  ме=ртвенная  отри=нула  еси=  служе=ния,  и  прия=ла  еси=  ра=достно,  Еле=но,  Ца=рство  Небе=сное.

Слава:  Дла=нию  Твое=ю  окормля=еми,  Сло=ве,  неве=дения  глубоча=йшую  тьму  и  лю=таго  безбо=жия  бу=рю  Тобо=ю  ца=рствовавшии  отри=нуша,  и  приведо=шася  к  ти=хим  благоче=стия  приста=нищам,  ра=дующеся.

И  ныне:  Исцели=  неисце=льно  неду=говавшее  и  ухапле=нием  лука=ваго  лю=те  уязви=вшееся  се=рдце  мое=,  Отрокови=це,  и  Твоего=  исцеле=ния  сподо=би,  и  спаси=  мя,  на  Тя  наде=ющагося,  мольба=ми  Твои=ми,  Пречи=стая.

Моли=те  Бо=га  о  нас,  святи=и  равноапо=стольнии  Константи=не  и  Еле=но,  я=ко  мы  усе=рдно  к  вам  прибега=ем,  ско=рым  помо=щником  и  моли=твенником  о  душа=х  на=ших.  (Поклон.)

Господи  помилуй.  (Трижды.)  Слава,  и  ныне.

Кондак,  глас  3-й

Константи=н  днесь  с  ма=терию  Еле=ною  Крест  явля=ют,  всечестно=е  Дре=во,  всех  у=бо  иуде=ов  посрамле=ние  су=ще,  ору=жие  же  на  проти=вныя  ве=рных  люде=й;  нас  бо  ра=ди  яви=ся  зна=мение  ве=лие  и  во  бране=х  гро=зное.

Икос

Константи=на,  ве=рнии,  с  ма=терию  почти=м:  Дави=да  бо  и  сии=  словеса=  услы=шавше,  на  ке=дре,  и  пе=вге,  и  кипари=се,  тресло=жный  Крест  позна=ша,  и=мже  спаси=тельная  страсть  после=дова,  и  вся  предста=виша  иуде=и,  угото=витися  показа=ти  лю=дем  ве=лие  оправда=ние,  сокрове=нное  за=висти  ра=ди  и  не=нависти  тех,  и  сие=  обре=тше,  показа=ша  они=.  Сего=  ра=ди  всем  победоно=снии  яви=шася,  ору=жие  нося=ще  необори=мое,  зна=мение  ве=лие  и  во  бране=х  гро=зное.

Песнь  7

Ирмос:  О=троцы  евре=йстии  в  пещи=  попра=ша  пла=мень  дерзнове=нно,  и  на  ро=су  огнь  преложи=ша  вопию=ще:  благослове=н  еси=,  Го=споди  Бо=же,  во  ве=ки.

Святи=и  равноапо=стольнии  Константи=не  и  Еле=но,  моли=те  Бо=га  о  нас.  

Твоя=  повеле=ния  сохраня=я,  повину=ся  Твоему=  зако=ну  Константи=н.  Те=мже  беззако=ннующих  низложи=  ополче=ния,  вопия=  Тебе=:  Го=споди  Бо=же,  благослове=н  еси=.

Святи=и  равноапо=стольнии  Константи=не  и  Еле=но,  моли=те  Бо=га  о  нас.  

Дре=во,  е=же  всех  извле=кшее,  досточу=дне,  из  ро=ва  поги=бели,  загребе=нное  за=вистию,  нам  открыва=еши,  погреба=яй  де=моны  всегуби=тельныя  во  ве=ки.

Слава:  Дея=нии  боже=ственными  создала=  еси=  се=рдце  твое=  це=рковь  Бо=гу,  Еле=но,  и  хра=мы  свяще=нныя  Тому=  соде=лала  еси=,  иде=же  пло=тию  пречи=стыя  нас  ра=ди  подъя=т  стра=сти.

И  ныне:  Во=лею  мое=ю  согреша=яй  и  порабоще=н  безме=стными  обы=чайми,  ко  обы=чному  Твоему=  ны=не  притека=ю  милосе=рдию,  отча=яннаго  спаси=  мя,  Пресвята=я  Богоро=дице.

Моли=те  Бо=га  о  нас,  святи=и  равноапо=стольнии  Константи=не  и  Еле=но,  я=ко  мы  усе=рдно  к  вам  прибега=ем,  ско=рым  помо=щником  и  моли=твенником  о  душа=х  на=ших.  (Поклон.)

Песнь  8

Ирмос:  Седмери=цею  пещь  халде=йский  мучи=тель  богочести=вым  неи=стовно  разжже=,  си=лою  же  лу=чшею  спасе=ны  сия=  ви=дев,  Творцу=  и  Изба=вителю  вопия=ше:  о=троцы,  благослови=те,  свяще=нницы,  воспо=йте,  лю=дие,  превозноси=те  во  вся  ве=ки.

Святи=и  равноапо=стольнии  Константи=не  и  Еле=но,  моли=те  Бо=га  о  нас.  

Я=ко  багряни=цею,  сла=вне,  оде=явся  милосе=рдием,  и  я=коже  хлами=дою,  в  до=брую  кро=тость  венце=м  укра=шен  был  еси=  добродете=лей  соверше=нным  умо=м,  и  преста=влься  от  земли=  к  вы=шнему  Ца=рствию,  зове=ши:  иере=и,  благослови=те,  лю=дие,  превозноси=те  Христа=  во  ве=ки.

Святи=и  равноапо=стольнии  Константи=не  и  Еле=но,  моли=те  Бо=га  о  нас.  

Веселя=щуюся  ви=дящии  с  сы=ном  тя  богому=дрым,  сла=вная  Еле=но,  в  Бо=жии  Ца=рствии,  Христа=  велича=ем,  ваш  честны=й  пра=здник  показа=вшаго  нам,  па=че  лучи=  со=лнечныя  нас  озари=вший,  ве=рно  пою=щих:  лю=дие,  превозноси=те  Христа=  во  ве=ки.

Слава:  Я=ко  чу=дно  жела=ние  твое=  и  нрав  боже=ственный,  сла=вная  Еле=но,  жена=м  похвало=:  мест  бо  дости=гши,  честны=я  стра=сти  подъе=мших,  Влады=це  всех  хра=мы  прекра=сными  удо=брила  еси=,  вопию=щи:  лю=дие,  превозноси=те  Христа=  во  ве=ки.

И  ныне:  Души=  моея=  о=чи,  мно=гими  преступле=нии  ослепле=нныя,  Богоро=дице,  просвети=,  ум  мой  умири=  и  се=рдце,  молю=ся,  смуще=нное  сластьми=  многообра=зными,  и  спаси=  мя,  вопию=ща:  иере=и,  благослови=те,  лю=дие,  превозноси=те  Чи=стую  во  вся  ве=ки.

Моли=те  Бо=га  о  нас,  святи=и  равноапо=стольнии  Константи=не  и  Еле=но,  я=ко  мы  усе=рдно  к  вам  прибега=ем,  ско=рым  помо=щником  и  моли=твенником  о  душа=х  на=ших.  (Поклон.)

Песнь  9

Ирмос:  Ужасе=ся  о  сем  не=бо,  и  земли=  удиви=шася  концы=,  я=ко  Бог  яви=ся  челове=ком  пло=тски,  и  чре=во  Твое=  бысть  простра=ннейшее  небе=с.  Тем  Тя,  Богоро=дицу,  А=нгелов  и  челове=к  чинонача=лия  велича=ют.

Святи=и  равноапо=стольнии  Константи=не  и  Еле=но,  моли=те  Бо=га  о  нас.  

Гроб,  иде=же  лежи=т  свяще=нное,  Константи=не,  и  честно=е  те=ло  твое=,  зарю=  боже=ственных  исцеле=ний  чи=сте  приступа=ющим  всегда=  источа=ет,  страсте=й  разли=чных  тьму  отгоня=я,  и  све=том  невече=рним  просвеща=я  восхваля=ющих  тя.

Святи=и  равноапо=стольнии  Константи=не  и  Еле=но,  моли=те  Бо=га  о  нас.  

Свя=то  свою=  сконча=вши  жизнь,  со  святы=ми  ны=не  всели=лася  еси=,  освяще=ния  испо=лнена  бы=вши  и  просвеще=ния.  Те=мже  и  исцеле=ний  всегда=  источа=еши  ре=ки,  и  стра=сти  попаля=еши,  Еле=но  блаже=нная,  и  напая=еши  ду=ши  на=ша.

Слава:  Пребезнача=льне  безсме=ртне  Царю=,  Ца=рствия  вы=шняго  сподо=бил  еси=,  и=хже  благоче=стно  дре=вле  оправда=л  еси=  на  земли=,  е=же  ца=рствовати,  Го=споди,  Тя  возлюби=вших  чи=сте,  Еле=ну  святу=ю  и  вели=каго  Константи=на,  и=хже  моли=твами  всех  уще=дри.

И  ныне,  Богородичен:  Всех  Царя=  и  Творца=  заче=нши,  Де=во,  родила=  еси=  и  се  ны=не,  я=коже  Цари=ца  одесну=ю  Сего=,  Чи=стая,  предстои=ши.  Те=мже  молю=  Тя:  шу=ия  ча=сти  изба=ви  мя  в  час  суда=,  и  десны=м  овца=м  сопричти=.

Моли=те  Бо=га  о  нас,  святи=и  равноапо=стольнии  Константи=не  и  Еле=но,  я=ко  мы  усе=рдно  к  вам  прибега=ем,  ско=рым  помо=щником  и  моли=твенником  о  душа=х  на=ших.  (Поклон.)

Тропарь,  глас  8-й

Креста=  Твоего=  о=браз  на  небеси=  ви=дев,  и  я=коже  Па=вел  зва=ние  не  от  челове=к  прие=м,  во  царе=х  апо=стол  Твой,  Го=споди,  ца=рствующий  град  в  руце=  Твое=й  положи=,  его=же  спаса=й  всегда=  в  ми=ре  моли=твами  Богоро=дицы,  еди=не  Человеколю=бче. 

Кондак,  глас  той  же

Слава:  Константи=н  днесь  с  ма=терию  Еле=ною  Крест  явля=ют,  всечестно=е  Дре=во,  всех  у=бо  иуде=ов  посрамле=ние  су=ще,  ору=жие  же  на  проти=вныя  ве=рных  люде=й;  нас  бо  ра=ди  яви=ся  зна=мение  ве=лие  и  во  бране=х  гро=зное.

Слава,  и  ныне,  Богородичен:  И=же  нас  ра=ди  рожде=йся  от  Де=вы,  и  распя=тие  претерпе=в,  Благи=й,  испрове=ргий  сме=ртию  смерть,  и  воскресе=ние  явле=й  я=ко  Бог,  не  пре=зри  я=же  созда=л  еси=  руко=ю  Твое=ю,  яви=  человеколю=бие  Твое=,  Ми=лостиве,  приими=  ро=ждшую  Тя  Богоро=дицу  моля=щуюся  за  ны,  и  спаси=,  Спа=се  наш,  лю=ди  отча=янныя.

